
ՆԵՐԱԾՈՒԹՅՈՒՆ 

Մարդը ծնվելով հայտնաբերում է աշխարհը յուրովի՝ իրենով նոր համ ու հոտ, նոր գիտելիք 

տալով նույն աշխարհին։ 

Կյանքը դպրոց է, և մարդն ամեն ապրած օրով նոր բան կարող է սովորել։ Ո՞րն է այս 

ամբողջ գործընթացի մեխը․այն, թե որքանով է մեծերի աշխարհը կարողանում օգնել 

երեխային  առաջ շարժվել և աշխարհաճանաչումն արագացնել։ 

Ծնողի, դաստիարակության, դպրոցի դերը անփոխարինելի է այս հարցում։ 

Ոսուցման գործընթացը մարդու կյանքում անընդհատելի երևույթ է, մարդն ամբողջ 

կյանքում կարող է սովորել և դեռ շատ բան ունենալ սովորելու։ 

Մարդը, հատկապես ուրիշի գիտելիքի և կյանքի պատասխանատվությունը վերցրած 

մարդը՝ ծնողը, ուսուցիչը ,առավել ևս պարտական է Աստծո տված իր դերի առաջ ․նա պիտի 

հետևի միշտ սովորելու, միշտ կատարելագործվելու, ավելին դառնալու  սկզբունքին։ Աստված 

մարդուն ստեղծեց անկատար, բայց  դրեց իրենից մի մասնիկ՝ ասելով՝ ձգտի՛ր։ 

Արդ, մենք՝ ուսուցիչներս, ավելի ու ավելի պիտի ձգտենք կատարելության, որպեսզի 

առաջինը մեր օրինակով ցույց տանք ավելին իմանալու կարևորությունը։ 

Ուսուցչի կատարելագործման մի քանի մոտեցում կա կրթական ոլորտում։ Դրանցից մեկը 

պետության առաջարկած ատեստավորման դասընթացներն են՝ պարտադիր և կամավոր։  

Այժմ ոչ թե կքննարկենք սրանց նշանակությունը, այլ դրանց արդյունք հանդիսացող 

հաջորդ մոտեցումը։ 

Կատարելագործման հաջորդ մոտեցումը ուսուցչի ինքնակրթությունն ու 

ինքնակատարելագործումն է։ Ի՞նչ ուղիներով կարելի է հասնել դրան. 

1. Դասալսումներ կատարելով՝ գործընկերների փորձի յուրացում։ 

2. Տվյալ ուսուցչի դասերը լսելով՝ գործընկերոջն ավելի արդյունավետ մեթոդիկայի հետ 

ծանոթացումը։ 

3. Մեթոդմիավորման նիստերին պարբերաբար փորձի փոխանակման 

դասախոսություններ կարդալ՝ ներկայացնելով մեթոդական սեփական 

ձեռքբերումները կամ նորարարական մոտեցումները։ 

Փորձը՝ մանկավարժության հիմք 

Փորձն աշխարհի առաջընթացի հիմքն է։ Նախնադարյան մարդն այսօր հասել է 21-րդ դար 

և յուրացնում է տիեզերքը ոչ միայն իր ձգտումի, աշխատասիրության, այլև փորձի 

կարևորման և փոխանցման շնորհիվ։ Փորձը մանկավարժության և կրթության հիմքն է։ 

Չլիներ փորձի փոխանակումը, չէին ծաղկի ո՛չ արհեստները, ո՛չ արվեստի ճյուղերը։ Կյանքի 

ցանկացած ոլորտում փորձի փոխանակումն ամենակարևոր դերն ունի, հաճախ՝ նույնիսկ 

գիտելիքից առավել։ 

Դեռևս 11-րդ դարում Հաղպատի վանքում հիմնադրված դպրոցում, որը, նախորդել է 

Գլաձորի և Տաթևի դպրոց-համալսարաններին, ուսուցման կարևորագույն բաղադրիչը փորձն 

է դիտարկվել։ 

Դպրոցի հիմնադիր և հմուտ մանկավարժ, թարգմանիչ, մաթեմատիկոս և փիլիսոփա 

Հովհաննես Սարկավագը դեռևս 12-րդ դարում խիստ կարևորել է դասավանդման մեթոդների 

ընտրությունն ու փորձը։ Նա ,շատ հմուտ լինելով իր գործում, բազմաթիվ անգամներ կրկնել է 

այն միտքը, թե բավական չէ, որ ուսուցիչը գիտություն ունենա․հարկավոր է, որ նա գործադրի 

ուսուցման հարմար մեթոդներ՝ առաջին հերթին փորձի մեթոդը։ Առանց փորձի, կարծիքներն 

ու տեսակետներն անհավատալի են, որովհետև փորձն է հաստատուն, որ հիմնված է իրական 

փաստերի վրա, և աներկբա է։ Նաև չպետք է կառչել միայն հին գիտելիքներից և մեթոդներից, 

հավատալ դրանց և փորձով չստուգել։ Ըստ մեծ մանկավարժի՝ ամեն ճշմարտություն 

բացահայտնվում է փորձի միջոցով, ամեն ճշմարտության աղբյուրը փորձն է։ 

 

Կրթության հիմունքների, մեթոդների և հնարների 

կիրառման եղանակները՝ գործածված սեփական փորձով 

Այժմ փորձենք կրթության հին և նոր մեթոդներով և հնարներով ներկայացնել մի շարք 

թեմաներ։ 

Առաջինը խոսենք պրիզմայի հնարի մասին, որը կարելի է օգտագործել և՛ դասի նոր 

թեման անցնելիս, և՛ ամփոփման դասին։ Նպատակահարմար է նաև միջառարկայական կապ 

ապահովելու տեսակետից։ Այս նպատակով թերևս նպատակահարմար է գործածել մուտքի 

դասին և դրանից բխեցնել տնային հանձնարարությունը։ Պրիզմայի մի կողմում մտագրոհի 

մեթոդով կգրվեն  գրական, հուզական հասկցություներ, մյուս կողմում՝ աշխարհագրության 

հետ առնչվող հասկացություններ։ 

Սևանա լիճ 

 

 

 

 

 

 

 

 

 

 

 

 

 

 

 

Սևանա լճի ալեկոծությունը գեղեցիկ և վտանգավոր է։ 

Կարելի է տանը հանձնարարել տրված գեղարվեստական բառապաշարով գրել 

նկարագրական շարադրություն և ուսումնասիրել Սևանի մասին գիտական տեքստեր։ 

Դիտարկենք ևս մեկ մեթոդ՝ T-աձև աղյուսակ։ Սա ևս հետաքրքիր մոտեցում է և՛ 

միջառարկայական կապ, և՛ կերպարային ու խոսքիմաստային հակադրություններ ստեղծելու 

նպատակով։ 

Օրինակ՝ վերցնենք 6-րդ դասարանի «Մայրենի» առարկայից Ավետիք Իսահակյանի 

«Արագած» բանաստեղծությունը։ 

 

 

 

 

Գեղամա ծով քաղցրահամ ջուր 

զմրուխտ մաքուր 

ջուր 

ալեկոծություն 

բարձրադիր նավարկելի 

մակերևույթ 

Արագածը 

Բանաստեղծի աչքերով Աշխարհագրագետի աչքերով 

 

ալմաստ վահան 

սեգ ժայռեր 

լճակները՝ լույս փերուզ 

գիլ ու գլոր վտակներ 

բուրումների աղբյուր 

հազարագույն ծաղիկներ 

կանաչ փեշեր 

չցնդող տեսիլք 

ճերմակ-ճերմակ գլխով 

ծաղկազարդ փեշեր 

աղբյուներ 

թափառական ամպեր 

 

 

ՀՀ ամենաբարձր լեռը 

քառագագաթ, ամենաբարձրը՝ 4090մ 

խառնարանային կրկես 

Արագածից սկիզբ առնող գետեր՝ 

Գեղարոտ, Ամբերդ, Մանթաշ, Գեղաձոր, 

մերձգագաթային լճեր 

Քարի, Ամբերդ, Լեսինգի, Մթնկա, 

Ռապին, Աստղկան 

բոլորն էլ 3100-3200 մ բարձրության վրա 

լեռնային փարթամ արոտավայրեր 

 

 

Ի՞նչ է տալիս այս աշխատանքը. 

1. Երեխան ծանոթանում է լեռ հասկացությանը երկու տարբեր տեսանկյուններից։ 

2. Օգնում է լայնացնել երեխայի մտահորիզոնը՝ իրականն ու երևակայականը 

միախառնելով։ 

 Զուգադրության աղյուսակ 

Հաջորդ հետաքրքիր միջոցը զուգադրության աղյուսակն է։ 

Ուսուցիչները գիտեն, թե ինչ հզոր միջոց է զուգադրությունը։ Դա ոչ միայն զարգացնում է 

վերլուծական միտք, այլև օգնում է, որ աշակերտները նոր նյութը կապակցեն իրենց արդեն 

ծանոթ հասկացություններին։  Զուգադրության աղյուսակի օգտագործման մի օրինակ ցույց 

տանք 8-րդ դասարանի գրականության թեմաներից։ 

Նոր հասկացություն Ծանոթ հասկացություն 

Նովել Պատմվածք 

Նմանություններ 

արձակ 

փոքրածավալ 

կյանքի մի դրվագ 

քիչ հերոսներ 

իրական հիմք 

Տարբերություններ 

դեպքերի արագ զարգացում 

անսպասելի, կտրուկ ավարտ 

կյանքի մի դրվագ նաև մեծածավալ 

ժամանակային ընթացք՝ արագ 

զարգացմամբ 

 

 

Այս մեթոդը կարելի է կիրաել նաև հայոց լեզվի դասընթացում, օրինակ գոյականի 

հոլովներն անցնելիս՝ սեռականից տրական, ուղղականից հայցական,  տրականից հայցական, 

ինչպես նաև բանաստեղծություն -քառյակ, բանաստեղծություն-պոեմ հասկացությունները 

տարբերակելիս։ 

Ի՞նչ է տալիս. 

 Ծանոթ կամ համանման գաղափարների համեմատական վերլուծություն կատարելու 

հմտություններ։ 

 Աշակերտները փորձում են ծանոթ գիտելիքներն ակտիվացնելու միջոցով կապեր 

հաստատել նոր նյութի և դրան առնչվող փորձի միջև։ 

 Աշակերտները համակարգված եզրահանգում գրելու փորձ են ձեռք բերում և սովորում 

տվյալ տեքստի շրջանակում համեմատել-հակադրել։ 

 

Հարց-պատասխան փոխադարձ կապը 

Հարց-պատասխան փոխադարձ կապի պատկերացումը յուրացման գործընթացի վճռորոշ 

մասերից մեկն է։ Աշակերտներից շատերն անտեղյակ են մտածողության այն բազմաբնույթ 

մակարդակներին, որոնք կարող են դրսևորվել հարցերի միջոցով։ Դրա հետևանքով նրանք 

հարցերին պատասխանելիս մակերեսային մոտեցում են ցուցաբերում։ Ձգտում են ուղղակի 

պատասխաններ գտնել տեքստից և չեն փորձում ավելի լրջորեն մտածել նոր նյութի մասին։ 

Իսկ երբ այս ռազմավերությունը չի օգնում, հիասթափվում են կամ նույնիսկ դադարում 

պատասխանել։ Մյուսները մակերեսայնորեն են կարդում և հարցերի պատասխանները 

գտնելու փոխարեն լիովին հենվում են միայն իրենց գիտեցածի վրա՝ անկախ այն բանից, թե 

ինչի մասին է տեքստը։ Նրանց համար հարցերին պատասխանելը դառնում է ավելի շուտ 

իրենց առողջ բանականությունը կիրառելու վարժություն, քան տեքստում հանդիպած նոր 

տեղեկատվության մասին լուրջ խորհրդածություն։ 

Այս մոտեցումը կարելի է կիրառել պատմվածք, նովել անցնելիս, մեծածավալ 

ստեղծագործություններ վերլուծելիս։ Օրինակ՝ 8-րդ դասարանի գրականության նյութից 

վերցնենք Րաֆֆու “Խենթը” վեպի հատվածը։ 

Հատվածը տրված է կարդալ ամբողջությամբ և դրա շուրջ գրել երկու տիպի հարցեր․ 

 

 

Հարցեր, որ տեքստում փնտրում 

են պատասխաններ 

Հարցեր, որ բխում են տեքստից 

Քանի՞ տարի է անցել հայտնի 

դեպքերից։ 

Ինչպիսի՞ն է հայոց եկեղեցին։ 

Ինչպիսի՞ն էր դպրոցը։ 

Ինչպիսի՞ն էին գյուղացիները տները և 

բակերը։ 

Գյուղում կա՞յին գործարաններ։ 

Ինչպիսի՞ն էր Լալան։ 

Քո ճակատի քրտինքով պիտի հացդ 

վաստակես։ 

Ինչպիսի՞ն էր բնությունը։ 

 

 

Նմա՞ն է Րաֆֆու այժմյան Հայաստանը 

Րաֆֆու երազանքին։ 

Ինչո՞ւ է կարևորում դպրոցում երկսեռ 

ուսուցումը։ 

Ինչո՞ւ է գյուղի աղոթքը նյութական 

անվանում։ 

Ըստ Րաֆֆու՝ ճի՞շտ էր այդպիսի աղոթքը։ 

Ինչո՞ւ է երկու հարյուր տարի հետո հայն 

այդքան երջանիկ և համարձակ։  

Ֆրայերի աղյուսակ 

Տեքստը, դասը յուրացնել օգնող մեկ այլ հետաքրքիր մեթոդ է Ֆրայերի աղյուսակը։ 

Սա գաղափարների և հասկացությունների հետ առնչվող տվյալների գրանցման աղյուսակ 

է՝ բաղկացած չորս բաժիններից։ Այս մեթոդը կարող է կարդալու ընթացքում աշակերտների 

համար ծառայել որպես հետազոտական աղյուսակ։ 

Աշխատանքի քայլերը․ 

1. Ուսումնասիրել ուսուցանվող գաղափարը, թեման և գրել նրա 

առանձնահատկությունների ցանկը։ 

2. Գրատախտակին գրել թեման և մտագրոհի միջոցով հնարավորինս շատ տեղեկություն 

կորզել աշակերտներից։ 

3. Հանձնարարել կարդալ դասը և առանձնացնել տվյալ գաղափարը բնութագրող կողմերը։ 

4․ Հանձնարարել գրել ոչ էական հատկանիշների ցանկը։ 

5․Հանձնարարել գրել տվյալ գաղափարին համապատասխան, ինչպես նաև դրան 

չհամապատասխանող օրինակներ։ 

Ի՞նչ է տալիս այս մեթոդը. 

 պարզ հասկացություններից գնալ դեպի խորքային հասկացություններ,  

 ինքնուրույն կարողանալ յուրացնել գաղափարը՝ թվարկելով կարևոր և ոչ կարևոր 

հատկանիշներ,  

 յուրացնելով թեման՝ բերել սեփական օրինակներ, տարբերակել սխալները։ 

Տեղայնացնենք այս մեթոդը հայեց լեզվի հասկացություններից մեկի վրա. 

Կարևոր առանձնահատկություններ 

 
Ցույց են տալիս առարկայի թիվ, կարգ։ 
Լինում են քանակական և դասական։ 
Քանակականը լինում է բացարձակ, 
բաշխական, կոտորակային։ 

Բացարձակ թվական 
Ամբողջ թվեր՝ կազմությամբ պարզ, բարդ, 
ածանցավոր, բարդ-ածանցավոր 

Բաշխական թվական 
1. բացարձակ+ական (օր.`երկուական) 
2.բացարձակի կրկնություն (օր.`երկու- 
երկու) 

Կոտորակային թվական 
Բացարձակ և դասական (օր.` մեկ 
երկրորդ) 

Դասական թվական 
Թվային կարգ, դաս 
1. բացարձակ+րորդ (օր.`երկրորդ) 
2. բացարձակ+երորդ (օր.`հինգերորդ) 

 
 
 
 
 

 
Անկարևոր 

առանձնահատկություններ 
 

Կազմություն 
Քանի՞ արմատից է կազմված։ 

Քանի՞ ածանց ունի։ 
Լրացնում թե՛ բային, թե՛ գոյականին։ 

 
 

 
 
 

Օրինակներ 
 

մեկ 
ինը 

տասնութ 
երեսուն 

հարյուր մեկ 
իննսունինը 

1-ին 
երրորդ 

երեք չորրորդ 
երկու-երկու 
երկուական 

 

 
 
 

Անհամապատասխան օրինակներ 
 

տասնամյա 
եռյակ 

քառակի 
հնգանիշ 

հարյուրակ 
հարյուրմեկ 

I-ին 
5-երորդ 
երորդ 

 

 

 

 

 

Թվական 



11 

 

Հարցեր հեղինակին 

Հետաքրքիր մոտեցում է նրանով, որ ապահովում է ընկալման բարձր մակարդակ։  

Քայլերը հետևյալն են․ 

 հանձնարարել անձնավորել հեղինակին՝ ներկայացնելով որպես հեղինակ կամ 

հեղինակին ներկայացնել որպես ծանոթ մարդ, 

 երեխաներին հանձնարարել դասից նախօրոք ընտրված հատվածներից ձևավորել 

առավել կարևոր հարցեր և ուղղել հեղինակին, 

 սահուն անցնել հարցերի առավել խորքային տեսակներին, այսինքն հարցերն ուղղել ոչ 

թե ինչ-որ տվյալ ճշտելու, այլ հեղինակի մտադրությունները, բուն ասելիքը, ենթատեքստերը 

բացահայտելու նպատակով, 

 այնուհետև հանձնարարել դասի որևէ հատվածի վերաբերյալ ձևակերպել սեփական 

հարցերը։ 

Ի՞նչ է տալիս աշխատանքի այս ձևը․ 

 ճանաչողական մտածողության զարգացում, այսինքն՝ օգնում է դառնալ “ընկալող” 

ընթերցող,  

 աշակերտը հիմնահարցերը և խնդիրները յուացնում են դրանց մասին կարդալու 

ընթացքում,  

 ձևավորվում է ինքնահարցման մեթոդը, որն ընթերցանության ընկալման կարևոր 

մակարդակ է։ 

Փորձենք այս մեթոդը կիրաել 8-րդ դասարանի գրականության նյութից Րաֆֆու “Խենթը” 

վեպի հատվածի վրա․ 

Երեխաներից մեկը ներկայանում է որպես հեղինակ։ 

Ուսուցչի ուղղորդմամբ երեխաները նախ տալիս են տեքստից որևէ տվյալներ ճշտող 

հարցեր։  

1. Ո՞ր գյուղում են տեղի ունենում դեպքերը։ 

2. Ո՞վ է Վարդանը։ 

3. Ո՞ւմ գերեզմանի մոտ էր նա նստել։ 

Այնուհետև, ուսուցչի պահանջով հարցերի բնույթը փոխվում է, որի արդյունքում 

պահանջվում են ավելի խորքային պատասխաններ, և եթե անգամ պատասխանողը չի էլ 

մտածել այդ հարցերի շուրջ, սկսում է մտածել և պատասխաններ փնտրել։  

1. Ինչո՞ւ էր եկեղեցին անզարդ և պարզ։ 

2. Ինչո՞ւ քահանան իր հագուկապով չէր տարբերվում գյուղացիներից։ 

3. Ինչո՞ւ է Րաֆֆին ասում, որ քարոզն այնքան պարզ էր, որ Վարդանը ամբողջը 

հասկանում էր։ Ինչո՞ւ է այն համեմատում մաքուր աղբյուրի հետ։ 

4. Ինչո՞ւ է հեղինակը համարում, որ “քո քրտինքով կվաստակես քո հացը” միտքն 

իրականում օրհնություն է, ոչ թե անեծք։ 

5. Ճի՞շտ է, որ աշխատանքը մարդու կյանքի ամենակարևոր երևույթներից մեկն է։ 

Այս հատվածի քննությունից հետո ուսուցիչը հանձնարարում է աշակերտներին գրել 

հարցեր Վարդանի երազի, Հայաստանի դպրոցը, աշակերտներին և վարժապետին 

նկարագրող հատվածի շուրջ։Այդ հարցերը կուղղվեն հաջորդ՝ հեղինակ ներկայացող 

դասընկերոջը։ 

 

Կերպարի վերլուծության գծագիր 

Մեթոդ-հնարը շատ հետաքրքիր է գործածվում գեղարվեստական կամ պատմական 

կերպարներ վերլուծելիս։ Սա կիրառելի է դասահատվածը կարդալուց, դիպաշարը և 

հերոսներին պատկերացնելուց հետո։ 

Առանցքային են հարցադրումները։Դրանցից երկուսի պատասխանները պետք է փնտրել 

տեքստում. 

1. Ի՞նչ է անում հերոսը։ 

2. Ի՞նչ է ասում կամ մտածում հերոսը։ 

Հաջորդ երկու հարցերն արդեն իհարկե բխում են  տեքստից, բայց ավելի խորքային 

պատասխաններ են պահանջում, որոնք պատճառաբանելու և ապացուցելու 

անհրաժեշտություն կա։ Դրանք են. 

1. Ինչպե՞ս են ուրիշները վերաբերվում կերպարին։ 

2. Ինչպե՞ս է կերպարը փոխվում։ 

 

Այս չորս առանցքային հարցերի միջոցով հնարավոր է ցանկացած գեղարվեստական 

գործի կերպարի վերհանում, վերլուծություն։ 

    1 

Փորձենք այս մեթոդը կիրառել  8-րդ դասարանի դասընթացի «Հասարակաց որդեգիրը» 

պատմվածքի հերոսի վերլուծության մեջ։ 

1. Ի՞նչ է անում Գևորգը: 

 Գևորգն ուսումն առած երիտասարդ է, մոր միակ զավակը։  

 Դպրոցում լավ էր սովորում։  

 Մայրը նրան մենակ է մեծացրել։  

 Ուզում էր դառնալ գործակատար, բայց մորը դեմ չգնալով՝ դարձել էր 

փականագործ։ 

 Լավ երգում էր։ 

2. Ի՞նչ է ասում կամ մտածում Գևորգը։ 

 Գևորգը մտածում էր, որ լավ զավակ պիտի լինի մոր համար։ 

 Ուզում էր մորն ազատել լվացքատանը չարաչար աշխատելուց։ 

 Շնորհակալ է Գուստավին, որ իրեն աշխատանք է տվել, գոհ էր իր վիճակից։ 

                                                           
1 «Կառուցողական կրթության հիմունքերը և մեթոդները» 20005թ., էջ 253  

 Սիրահարված է Շառլոտային։ 

 Ցավ է ապրում, երբ հասկանում է, որ Շառլոտան իրեն չի սիրում։ 

3. Ինչպե՞ս են ուրիշները վերաբերվում Գևորգին։ 

 Ուսուցիչները նրան ուշիմ տղա էին համարում։ 

 Գուստավը բարձր էր գնահատում նրա աշխատանքը։ 

 Շառլոտան նրան հարգում էր՝ իբրև գործավորների մեջ ամենահամեստ տղայի։ 

 Շառլոտան Գևորգին գնահատում էր՝ որպես լավ մարդու, բայց նրան չէր սիրում։ 

 Սոմարյանցի հյուրերը գնահատում են նրա ձայնը և խոստանում օգնել։ Նրանք 

պնդում են, որ Գևորգը դուրս գա աշխատանքից։ 

4. Ինչպե՞ս փոխվեց Գևորգը։ 

 Գևորգը աշխատանքից դուրս եկավ՝ մեծամտորեն կարծելով, որ այդ 

աշխատանքն իրեն չի սազում։ 

 Նա կարծում էր, որ իր նման տաղանդավոր երգիչը չի կարող փականագործ 

աշխատել։ 

 Անտարբեր գտնվեց մոր խորհուրդների և խնդրանքների հանդեպ։ 

 Անտարբեր մնաց այն փաստի հանդեպ, որ մայրը նորից սկսեց կատարել 

լվացարարուհու չարքաշ աշխատանքը ավելի ցածր վարձավճարով։ 

 Աներեսաբար պահանջում էր իրեն խոստացված գումարը։ 

 Անշնորհակալ գտնվեց Գուստավի՝ աշխատանքի մտնելու հորդորների հանդեպ։ 

 Դարձավ եսասեր և անշնորհակալ մեկը։ 

 

Պատմվածքի քարտեզ 

Գրական փոքրածավալ ստեղծագործություններն ամբողջ ծավալով ընկալելու այս 

մոտեցումը հիանալի միջոց է։ 

Այն սխեմա է, որի վրա հնարավոր է գրել հերոսների անունները, դիպաշարը , ունի 

գագաթնակետ, որը դիպաշարի կրիտիկական կետն է, դեպքերը զարգանում և 

հանգուցալուծվում են հենց սխեմայի վրա։ 

Կա հանձնարարելի տեղ, որ գրվում է ,թե որն է պատմվածքի կոնֆլիկտը։ Միջավայրը 

նկարագրելու հատվածով հնարավոր է ստեղծել միջառարկայական կապ պատմական 

ժամանակաշրջանի, աշխարհագրության հետ։ 

                                                                                        2 

Փորձենք այս հնար-մեթոդը կիրառել Նար-Դոսի «Ես և նա» պատմվածքի վերլուծության 

մեջ։ 

Պատմվածքի քարտեզ 

«Ես և նա» 

 

Գագաթնակետ 

Դեպքերի հաջորդականություն Հանգուցալուծում 

6. Սիրտը կոտրված Անտոնիոն 

5. Մի օր էլ. «Հայրս ասաց, որ մեր մեջ 

անանց անդունդ կա»։ 

4. Ջուլիետայի սիրո կրակը Անտոնիոյի 

հոգում։ 

3. Ջուլիետայի առաջարկը։ 

2. Ջութակի հնչյուններով տարված 

Ջուլիետան։ 

1. Ջութակահար Անտոնիոն։ 

7.Աշխարհահռչակ ջութակահարը 

Վենետիկում։ 

8. Ջուլիետան՝ Անտոնիոյի ոտքերի տակ։ 

9. Սրտի վրա պահված երկտողը։ 

                                                           
2 «Կառուցողական կրթության հիմունքերը և մեթոդները» 2005թ., էջ 252 

Գլխավոր կերպարները՝ Անտոնիո, Ջուլիետա 

Կոնֆլիկտ – հասարակական խավերի շահերի բախումը և սերը 

Միջավայր- Վենետիկ (տեղեկություններ բերել Վենետիկի մասին) 19-րդ դար 

Հեղինակի գաղափարը 

 Մարդու կամքի ուժը աներևակայելի խոչընդոտներ կարող է հաղթահարել ու հասնել 

բարձունքների։ Եվ ընդհակառակը, կամքի թուլությունը կարող է կործանել մարդուն։ 

Ո՞րն է աշխատանքի այս ձևի առավելությունը. այն, որ քարտեզը պատմվածքի մասին 

մեզ պատմում է, կարելի է ասել, ամեն ինչ։ Երեխաները ,տանը կամ դասարանում լրացնելով 

այս քարտեզը, լիարժեք ընկալում են դեմքերը, դեպքերը և հեղինակի ասելիքը։ 

Վերջաբան 

Այսպիսով, ներկայացվեց մեթոդների շարք, որոնց կիրառումն ուսուցման ընթացքը 

կդարձնի առավել արդյունավետ։  

Նորից կարևորելով ուսուցչի ինքնակատարելագործումը՝ ասենք, որ հնարներն ու 

միջոցները շատ են, կարևորը ցանկությունն ու գործընկերային համագործակցությունն է։ 

Դասալսումները, դրանց վերլուծությունը, փորձի փոխանակումը կբարձրացնեն ուսուցման 

որակը և արդյունավետությունը։ 

Գրականության ցանկ 

1. «Մայրենի» 6-րդ դասարան / Դավիթ Գյուրջինյան, Թամար Ալեքսանյան, Աշոտ 

Գալստյան 

2. «Գրականություն» 8-րդ դասարան / Դավիթ Գասպարյան, 

3. Կառուցողական կրթության հիմունքները և մեթոդները: Ձեռնարկ ուսուցիչների 

համար / Գ. Հովհաննիսյան, Ա. Զոհրաբյան, Ա. Արնաուդյան և ուրիշներ 

 


